
INNOVATSION IQTISODIYOTDA 
TELEMEDITSINA XIZMATLARINI TASHKIL 

ETISHNING ZAMONAVIY SHAKLLARI
S.M. Raximova

Mamun NTM Universiteti, Iqtisodiyot kafedrasi dotsenti, PhD

Annotatsiya: Ushbu maqolada keyingi yillarda tibbiy xizmat ko‘rsatishning zamonaviy usuli hisoblangan telemeditsina 
xizmatlarini tashkil etishning zarurligi va uning iqtisodiy hamda boshqa omillari tahlil qilingan. Shu bilan birga, sog‘liqni 
saqlash sohasida tibbiy xizmatni masofadan amalga oshirishning shart-sharoitlari tahlillar asosida olib borilgan.

Kalit soʻzlar: telemeditsina xizmatlari, pullik tibbiy xizmatlar, infratuzilma, fuqarolik telemeditsinasi, iqtisodiy samaradorlik, 
ijtimoiy samaradorlik.
Abstract: In this article, the need for the organization of telemedicine services, which is considered a modern method of 
providing medical services in the coming years, and its economic and other factors are analyzed. At the same time, the 
conditions for the remote implementation of medical services in the health sector were conducted based on the analysis.

Key words: Telemedicine services, paid medical services, infrastructure, civilian telemedicine, economic efficiency, social 
efficiency.
Аннотация: В данной статье анализируется необходимость организации телемедицинской услуги, которая счита-
ется современным методом оказания медицинских услуг в ближайшие годы, а также ее экономические и другие 
факторы. При этом на основе анализа были проведены условия дистанционного осуществления медицинских 
услуг в сфере здравоохранения.

Ключевые слова: Телемедицинские услуги, платные медицинские услуги, инфраструктура, гражданская телеме-
дицина, экономическая эффективность, социальная эффективность.

K I R I S H
Hozirgi kunda yangilanayotgan O‘zbekiston rivojlanish yo‘lida iqtisodiy islohotlar bilan birga, aholining 

sog‘liqni saqlash sohasini tubdan isloh qilish, aholi salomatligini mustahkamlash va tibbiy xizmat ko‘rsatuvchi 
tibbiyot muassasalari infratuzilmasini yaxshilash, tizimning birlamchi bo‘g‘iniga zamonaviy tibbiy xizmatlar sifa-
tini ta’minlovchi kommunikatsiya texnologiyalarini joriy etish borasida keng ko‘lamli ishlarni amalga oshirmoqda. 
Bu borada Jahon sog‘liqni saqlash tashkiloti tahlillari shuni ko‘rsatadiki, davolash inson salomatligini ta’minlash-
ning 10 foiz omili hisoblanadi deb qaraladi. Qolgan 90 foizi irsiy omillar 15 foiz, atrof-muhit 20 foiz, eng asosiysi, 
turmush tarzi 55 foizni tashkil etadi deb keltirilgan.

Bugungi kunda barcha insonlarning maksimal darajada sog‘ligini ta’minlash, ular umrini uzaytirish imkoni-
yatlarini yaratish, atrof-muhit muhofazasini saqlash nafaqat ijtimoiy tizimga, balki iqtisodiyotning real tarmoq-
lariga ham ta’sir etayotgan dolzarb ijtimoiy-iqtisodiy muammo deb ta’kidlanmoqda. Sog‘liqni saqlash tizimi 
muhim ijtimoiy, iqtisodiy va tibbiy samaradorlikka ega bo‘lgan ustuvor yo‘nalish sanaladi. Keyingi ikki yilda 
Prezidentning sohaga oid 50 ta farmon, qaror va farmoyishlari, Vazirlar Mahkamasining 70 dan ziyod qaror va 
farmoyishlari qabul qilindi. Shu boisdan, mustaqillikning dastlabki yillaridan respublikamizda sog‘liqni saqlash 
tizimini isloh qilish dasturlari va chora-tadbirlarini amalga oshirish doirasida aholiga tibbiy xizmat ko‘rsatish-
ning zamonaviy tizimini shakllantirish borasida davlat tibbiy siyosati olib borildi. Yangilanayotgan iqtisodiyotda 
ayniqsa, aholiga tibbiy xizmat ko‘rsatishning sifati, samaradorligi va ommabopligini tubdan oshirishni ta’minlay-
digan sog‘liqni saqlash tizimini tashkil etish va moliyalashtirishning kompleks jihatdan yangi modellarini shakl-
lantirish, zamonaviy, pullik tibbiy xizmatlarni joriy etishga jadal kirishildi.

M A V Z U G A  O I D  A D A B I Y O T L A R  T A X L I L I
Tibbiy xizmatlar bozorining rivojlanishi aholining tibbiy xizmatlardan foydalanish xususiyatlari va 

imkoniyatlari bilan bog‘liq nazariy-uslubiy masalalari xorijlik iqtisodchi olimlar J.K. Arrow, R.B. Saltman,  
J. Figeras, E. Pittasso, M. Saynor xizmatlar sohasida sog‘liqni saqlash tizimi xususiyatlarining ayrim masalalari, 
MDHlik olimlardan I.M. Lifits, A.V. Dubinina, Yu.M. Komarov, Yu.M. Belyaev, E.M. Chernenko, I.V. Taranova,  
R.M. Shagiaxmetovlarning ilmiy ishlarida tadqiq etiladi. [1]

T A D Q I Q O T  M E T O D O L O G I YA S I
Tadqiqot jarayonida analiz va sintez, tizimli va qiyosiy tahlil, sotsiologik so‘rovnoma natijalari, muallif 

tomonidan ishlab chiqilgan solishtirma tahlillar va usullardan foydalanildi. Natijada tibbiy xizmatlar ko‘rsatish-
ning zamonaviy usuli telemeditsina xizmatlarini tashkil etishning tashkiliy-iqtisodiy mexanizmlarini tadqiq qilish 
orqali uning zarurligi asoslandi. O‘zbekiston Respublikasida telemeditsina xizmatlarini ko‘rsatish tizimini tako-
millashtirish va ushbu xizmatlar bozoriga ta’sir etuvchi omillar tahlili guruhlarda o‘rganildi.

T A H L I L  V A  N A T I J A L A R
Sog‘liqni saqlash tizimida so‘nggi yillarda samaradorlikni ta’minlash maqsadida yagona elektron ro‘y-

xatga olish va internet tarmog‘i orqali shifokor qabuliga yozilishni ta’minlab beruvchi “Elektron poliklinika” tizimi 
kirib keldi. Ushbu tizim orqali avtomatlashtirilgan axborot tizimiga ega bo‘lib, turli hududlarda yashovchi fuqa-
rolarning yagona tibbiy kartasi shakllantiriladi. Tizim orqali aholi respublikamizning barcha davlat va xususiy 
tibbiyot muassasalaridan o‘zining kasallik varaqalaridan elektron tarzda foydalanish imkoniyati yaratildi.

Tizimlarning joriy qilinishi nafaqat shifokorlarga va davolovchi vrachlarga, balki bemorlarga ham vaqt 
va mablag‘ni tejash borasida bir qator imkoniyatlarni beradi. Xususan, 2021-yilgi Davlat dasturi loyihasining 
177-bandida belgilab qo‘yilganidek, hududlarda ko‘rsatilayotgan tibbiy xizmat sifatini yaxshilash maqsadida 
respublika ixtisoslashgan tibbiyot markazlari va ularning filiallari o‘rtasida telemeditsina aloqalari yo‘lga qo‘yilm-
oqda.

Butunjahon pandemiya sharoitida tibbiyot taraqqiy etgan davlatlar tajribasini o‘rganib, O‘zbekistonda tele-
meditsina xizmatlarini keng yo‘lga qo‘yish zarurati tug‘ildi. Chunki telemeditsina xizmatlarini keng miqyosda joriy 
qilish bir qancha ijtimoiy-iqtisodiy masalalarga echim topadi. Sohani innovatsion texnologiyalar bilan ta’minlash 
natijasida xizmat ko‘rsatish raqobatbardoshligi ortadi. Masofadan turib tibbiy xizmat ko‘rsatishning ushbu yangi 
turi bir qancha afzalliklarga ega.

Tadqiqotlarimizga ko‘ra, rivojlangan mamlakatlar tajribasida telemeditsinani joriy qilish natijasida tibbiy 
xizmat ko‘rsatishda quyidagi yangicha yondashuvlar paydo bo‘ldi.[2] (1-rasm).

1-rasm. Telemeditsinaning o‘ziga xos afzalliklari.
Telemeditsina maxfiylik va tibbiy huquqiy  qoidalarning mavjudligi

Mamlakatning sog‘liqni saqlash ko‘rsatkichlari va statistikasini shakllantirish

Istalgan real vaqt rejimida tibbiy xizmat ko‘rsatish va samarali davolashni amalga oshirish

Barcha xududlar bo‘yicha diagnostika va ommaviy tibbiy maslahatlar berish, hududlarning tibbiy tarixini o‘rganish

Muqobil narxda erta tashxis qo‘yish va muntazam  tekshiruvlarlarni amalga oshirish orqali vaqt hamda mablag‘larni 
tejash

Aholining  kasallanish darajasi bo‘yicha ma’lumotlarni doimiy yangilanib  borish

Sog‘liqni saqlash sohasida telemeditsina xizmatlarini ko‘rsatishning qamrovi keng imkoniyatlarni beradi. 
Quyida 2-rasmda telemeditsina xizmatlarini joriy qilishning afzalliklari va imkoniyatlari keltirib o‘tilgan. [3]

 

Telemeditsinani 
joriy qilish 

Har bir tibbiyot 
muassasasini 
internet bilan 

ta'nimlash 
Onlayn

maslahat 
berish 

Alohida masofadan 
maslahat beruvchi 

mutaxxasislarni o'qitish 

Elektron 
tibbiy karta 

yaratish 

2-rasm. Telemeditsinani joriy qilish yo‘nalishlari.

Mamlakat bo‘ylab telemeditsina xizmatlarini ko‘rsatilishini ta’minlash tibbiy xizmatlarga bo‘lgan talabni 
qondirishga va aholining ushbu xizmatlardan yuqori samaradorlikda foydalanishiga imkon beradi hamda nati-
jada inson kapitalining yashashi, turmush darajasi yaxshilanadi. Telemeditsina xizmatlari asosiy 3 yo‘nalishda 
tibbiy xizmat ko‘rsatishi mumkin[3].

1. Fuqarolik telemeditsina (shahar va qishloq hududlari bemorlari bilan tibbiy diagnostikasini yengillashti-
rish va monitoring qilish); 2. Harbiy telemeditsina (harbiy jarayonda tibbiy xizmatga bo‘lgan ehtiyojni qondirish 
va tibbiy xizmat ko‘rsatish); 3. Tibbiy xizmat ko‘rsatishning alohida turi (asosan faxriylar va imtiyozlilar uchun).

Tadqiqotlarimiz davomida, tibbiy xizmatlarni takomillashtirish, davlat va nodavlat tibbiyot tashkilotlarining 
o‘ziga xos jihatlari, viloyatda tibbiy xizmatlar bozorining rivojlanish tendensiyalari, omillari, tibbiy xizmatlar bozo-
rini qo‘llab-quvvatlash va rivojlantirishning tashkiliy-iqtisodiy mexanizmlari, asosiy yo‘nalishlari, innovatsion 
tibbiy xizmatlarni rivojlantirish masalalari va istiqbollari bo‘yicha 3 ta omil alohida o‘rganildi. Quyida 1-jadvalda 
ushbu omillar tarkibi keltirib o‘tilgan.[4].

1-jadval. Tibbiy xizmatlar bozorini rivojlantirishga ta’sir qiluvchi omillar tasnifi va tarkibi.
TXBningi ijtimoiy omillari TXBning iqtisodiy omillari TXBning ekologik omillari
1. Aholi turmush darajasini yuksaltiruvchi  
sog‘liqni saqlash sohasining  muhim ijtimoiy 
masalarini o‘rganish.
2. Aholiga tibbiy xizmat  ko‘rsatishning 
zamonaviy tizimini shakllantirish va sifatli 
tibbiy xizmatlar ko‘rsatilishini ta’minlash.
3. Tibbiy xizmat sifatini oshirish  bilan 
birga bemorlar huquqlarini himoya qilish, 
tibbiyot xodimlarining mas’uliyati va 
himoyalanganligini kuchaytirishga qaratilgan 
to‘g‘ridan-to‘g‘ri ta’sir qiluvchi qonunlarni 
qabul qilish.
4. Sog‘lom turmush tarzini qo‘llab-quvvatlash 
va kasalliklarni profilaktika qilish “elektron 
sog‘liqni saqlash” tizimini keng joriy etish.
5. Kafolatlangan tibbiy xizmatlar ko‘rsatish 
orqali mamlakatda uzoq umr ko‘rish 
darajasini oshirish.
6.Aholining turlari toifalari uchun  tibbiy 
ta’riflarni ishlab chiqib tibbiy xizmat 
iste’molchilarini keng  qamrab olish.

1. Tarmoqda xizmat ko‘rsatuvchi 
tadbirkorlarga iqtisodiy erkinlik berish
2. Mintaqada soliq tushumlarni taxlil qilish
3. Raqobat maydonini yaratish va soxaga 
innovasiyalarni jalb qilish  orqali  tibbiy 
xizmatlar diversifikasiyasini yaratish
4. Iqtisodiy integrasiyalashuv
(Xalqaro tibbiy turizm imkoniyatini 
yaratish).
5. Tibbiy xizmat ko‘rsatuvchi kichik biznes 
sub’ektlar faoliyatiga   yangi   mulkdorlar 
va investorlarni jalb qilish
6. YAIM tarkibida sog‘liqni saqlash (tibbiy) 
xizmatlarining ulushini oshirish
7. Jahon standartlari asosida menejment 
va tibbiy xizmatlar sifatini boshqarishning 
eng namunali amaliyotlarini joriy etishni 
ta’minlash.
8. Zamonaviy boshqaruv tizimini va 
hududlarda sog‘liqni saqlashni tashkil 
etishning “klaster” modelini shakllantirish.

1. Pandemiya tufayli 
yuzaga kelishi mumkin 
bo‘lgan turli darajadagi  
kasalliklarning 
profilaktikasini olib borish 
( Masalan, sil, moxov  
va boshqa infeksion  
kasalliklar.
2. Atrof-muhitning inson 
salomatligiga bulgan salbiy 
oqibatlarini yumshatish.
3. Tabiiy  yo‘llar orqali 
davolanish imkoniyatlaridan 
samarali foydalanish
(xitoy- tibet, xind 
tabobati,tupk  xammomi)

Respublikamizda aholi salomatligini saqlash tizimini takomillashtirish, sog‘liqni saqlash muassasala-
rining moddiy-texnika bazasini mustahkamlash va rivojlantirish, ularni zamonaviy tashhis va davolashning 
“SMART-Texnology”lari bilan ta’minlash, kasalliklar profilaktikasini kengaytirish natijasida ularni davolash-
ning ilg‘or tibbiy texnologiyalari va metodlarini joriy etish, pirovard natijada – odamlarning, ayniqsa bolalar va 
onalarning sog‘lig‘ini mustahkamlash, aholiga ko‘rsatiladigan tibbiy xizmat sifatini yanada oshirish eng muhim 
ijtimoiy yo‘nalishlardan hisoblanadi. Sog‘liqni saqlash borasida amalga oshirilayotgan chora-tadbirlar tibbiy 
laboratoriyalarni yuqori texnologiyali asbob-uskunalar bilan ta’minlash, profilaktik emlash tadbirlari asosida 
yuqumli kasalliklarni kamaytirish aholi salomatlik darajasini belgilaydi.

Kelgusi yillarda tibbiy xizmat ko‘rsatish sohasidagi vaziyatning rivojlanishini prognoz qilish uchun davlat va 
xususiy moliyalashtirishning dinamikasini tahlil qilish kerak deb hisoblanmoqda.

X U L O S A  V A  T A K L I F L A R
Umuman olganda, tibbiyot sohasidagi ko‘rsatiladigan xizmatlarning “servislashuv” jarayoni tufayli sohadagi 

yuz berishi mumkin bo‘lgan imkoniyatlar chuqurlashmoqda hamda uning taraqqiyoti takomillashmoqda. Jum-
ladan, bu servisning sifati, madaniyati va xavfsizligi kabi unsurlariga ham katta e’tibor berilmoqda. Bu sohadagi 
“muloqot” zonasi tibbiy xizmat ko‘rsatuvchi bilan xizmatdan foydalanuvchi o‘rtasidagi aloqalarni to‘la ta’minlaydi 
va sifatli xizmat ko‘rsatiladi.

